
Velenu
Mi guardi o Mà, vedi l’omu
Stu zitellu ingrandatu
Ma pesta hè o faccia
Chi oghje so cundannatu
Ne aghju chjappu po troppu
Quassù m’anu aspettatu

Accade la disgrazia
A frequenta a ghjentaccia
Ma ùn mi ne so avvistu
Infrebbava la mio faccia
Certi correnu e zitelle
Eo pigliai sta rubbaccia

Oghje corre in le mo vene
Sicura ch’ùn ne so fieru
Stu velenu sciaguratu
Cambia l’omu ch’o eru
Iè mi ne pudia passà
Di stu tamantu penseru .Bis

Vuleria sempre esse
Quellu ch’è tu chjamasti
A asciuvammi tanti pienti
A mo manu mi pigliasti
A cuntammi duie fole
Tandu si mi cunsulasti

Sè tù guardi una sera
Frà tutte le stelle, o Mà
Eo ti feraghju mottu
U più bellu à luccicà
Po rinascerà lu ghjornu
Ma tù ùn mi poi scurdà

Oghje corre in le mo vene

Sicura ch’ùn ne so fieru
Stu velenu sciaguratu
Cambia l’omu ch’o eru
Iè mi ne pudia passà
Di stu tamantu penseru .Bis

Certe sere so dèbbule
Un ti possu mancu chjama
Po facciu nece di nunda
Quandu me mettu à lacrimà
Mi guardanu indù lu spechju
Un so più u listessu, o Mà .Bis

Velenu, Velenu.


